
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь

Медым пöртны олöмö «Коми Республика мутасын инновационнöй уджлы государствосянь отсöг йылысь» Коми Республикаса Оланпас, Коми Республикаса Правительство шуис:

1. Вынсьöдны Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь положение содтöдын индöм серти.

2. Тайö шуöмсö збыльмöдöм бöрся видзöдны Коми Республикаса Юралысьöс вежысь — Коми Республикалöн сьöм овмöсса министр В.М.Гайзерлы.

Коми Республикаса Юралысь                                                  В.Торлопов 

Сыктывкар

2008 вося июль 7 лун

167 №

Вынсьöдöма 

Коми Республикаса Правительстволöн

2008 во июль 7 лунся 167 №-а шуöмöн

(содтöд)

Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь

ПОЛОЖЕНИЕ

I. Панас 

1. Тайö положениеыс урчитö Коми Республикаса республиканскöй бюджет тшöт весьтö Коми Республика мутасын инновационнöй уджлы государствосянь торъя сикас отсöг сетан пöрадок да урчитöмторъяс татшöм сикас формаясын:

а) инновационнöй проектъяс, кутшöмъясöс бöрйöма конкурс подув вылын,  Коми Республикаса республиканскöй бюджет тшöтысь сьöмöн могмöдöм;

б) Коми Республикаса республиканскöй бюджетысь инновационнöй проектъяс олöмö пöртöм могысь инновационнöй удж нуöдысь субъектъясöн босьтöм кредитъяс серти прöчент мынтöм субсидируйтöм.

2. Инновационнöй уджысь государствосянь отсöг (водзö — государствосянь отсöг) сетсьö инновационнöй удж вöчöмкöд инновационнöй удж нуöдысь субъектъяслысь рöскод вештöм могысь.

3. Государствосянь отсöг сетсьö «Промышленносьтлысь да топливно-энергетическöй комплекслысь торъя юкöнлы государствосянь отсöг сетöм» статья серти Коми Республикаса республиканскöй бюджетысь урчитöм сьöмысь лöсялана финансöвöй во вылö.

4. Тайö Положение серти государствосянь отсöг вермöны босьтны юридическöй кывкутысьяс (государственнöй (муниципальнöй) учреждениеяс кындзи), асшöр уджалысьяс, тöвар, удж, услуга вöчысь торъя уджалысьяс, кодъясöс пасйöма Коми Республика мутасын да «Коми Республика мутасын инновационнöй уджлы государствосянь отсöг йылысь» Коми Республикаса Оланпас серти пырöны инновационнöй удж нуöдысь субъектъяс лыдö да кодъяс лöсялöны татшöм урчитöмъяслы да корöмъяслы:

1) быд пöлöс бюджетö либö бюджетö пырттöм государственнöй фондъясö вот да мукöд быть мынтöмъяс серти уджйöзыс абу; 

2) Коми Республикаса республиканскöй бюджетысь водзджык водзöсöн сетöм сьöмысь просрочитöм уджйöзыс абу;

3) инновационнöй удж нуöдысь субъектöс абу шуöма мынтысьны вермытöмöн, бырöдöмаöн, торйöдöмöн да юкöмöн выль ног котыртöмаöн; 

4) удждон кузя öти тöлысьысь абу унджык уджйöзыс;

5) инновационнöй удж нуöдысь субъектлысь эмбурсö абу арестуйтöма да (либö) сылысь уджсö абу сувтöдöма.

5. Инновационнöй уджысь государствосянь отсöг сетöны инновационнöй проектъяс олöмö пöртöм вылö, кутшöмъяслы лöсялöны татшöм корöмъяс:

1) проектсö подулалöма научно-исследовательскöй да (либö) опытно-конструкторскöй уджъяслöн бур кывкöртöдöн (сы лыдын ноу-хау, патент, авторскöй эскöдангижöд);

2) проект арталö кыскыны экономическöй да гражданскöй оборотö интеллектуальнöй эмбур объектъяс да виччыссьö вежöра уджысь кывкöртöд, мый серти:

вöчöны да котыртöны Коми Республикалы дзик выль производство либö выль ньöбан-босьтан сикас прöдукция (тöвар, удж, услуга);

вöчöны да уджалöны выль либö выльмöдöны öнiя производстволысь вöчан, паськöдан да вöдитчан прöдукция сикас (тöвар, удж, услуга);

вöдитчöны тэчаса, финансово-экономическöй, юöртан да мукöд инновацияöн (выльторöн), кутшöмъяс чинтöны рöскод либö вöчöны условиеяс, кор прöдукция (тöвар, удж, услуга) вöчигöн да паськöдiгöн чинö рöскод.

6. Государствосянь отсöг босьтысь инновационнöй проектъяс бöрйöны торйöн тайö Положениеöн урчитöм государствосянь отсöг сикас серти.

7. Инновационнöй проектъяс бöрйöмлысь заводитчöмсö да помсö, заявка сикассö, инновационнöй проект гижöм дорö корöмъяссö вынсьöдö Коми Республикаса экономика сöвмöдан министерствово тшöктöдöн. Заявка формаöн, инновационнöй проект гижан корöмъясöн инновационнöй проектъяс бöрйöм йылысь юöр петö йöзöс юöртан средствоясын, Интернет везын www.rkomi.ru Коми Республикаса официальнöй сайтын инновационнöй проектъяс бöръян кадöдз 10 лунысь оз сёрöнджык.

8. Öти инновационнöй проект олöмö пöртöм могысь государствосянь отсöг сетсьö тайö Положениеöн вынсьöдöм формаясысь сöмын öти сикас серти.

9. Инновационнöй удж нуöдысь субъектъяссянь государствосянь отсöг босьтöм вылö документъяс босьтö Коми Республикаса экономика сöвмöдан министерство. Сетöм документъяс ыстöны Инновационнöй удж вылö государствосянь отсöг босьтöм могысь заявкаяс видлалан комиссиялы (водзö - Комиссия), кодi видлалö инновационнöй удж нуöдысь субъектъясöн сетöм документъяссö да донъялö инновационнöй удж нуöдысь субъектъяслысь да наöн сетöм инновационнöй проектъяслысь государствосянь отсöг сетан условиеяслы лöсялöмсö. Комиссиялысь шуöмсö гижöны сёрнигижöдö. Комиссияö пырысьясöс да сылысь уджаланногсö вынсьöдö Коми Республикаса экономика сöвмöдан министерство.

10. Тайö Положениелöн III юкöдын урчитöм форма серти инновационнöй уджысь государствосянь отсöг сетöм вылö документъяссö видлалö Комиссия коланлун серти заявкаяс воöм серти, но кварталын 1 оз гежöдджыка, II юкöдын урчитöм форма серти - финансöвöй воын 1 оз гежöдджыка.

11. Инновационнöй удж нуöдысь субъектъяс кывкутöны оланпасъяс серти Комиссиялы сетöм юöръясысь, а сiдзжö Коми Республикаса республиканскöй бюджетысь сьöм мöд могъяс вылö видзöмысь.

12. Кор государствосянь отсöг сетан сьöм видзöма условие торкöмöн, а сiдзжö сетöма ылöдана юöръяс да документъяс, сэки инновационнöй удж нуöдысь субъектъяс бергöдöны Коми Республикаса республиканскöй бюджетö государствосянь отсöг вылö босьтан сьöмсö мынтысяна пасъяса лöсялана корöм воöм бöрын 30 лунöн. 

Кор урчитöм кадö субъект оз бергöд государствосянь отсöглысь инновационнöй сьöмсö, сэки оланпас серти сьöмсö бергöдöны ёрд пыр.

13. Инновационнöй удж нуöдысь субъектъясöн – инновационнöй уджысь государствосянь отсöг босьтысьясöн кредитнöй организацияясын восьтöм рöштшöтнöй тшöтъясö инновационнöй уджысь государствосянь отсöга сьöм вуджöдö:  

тайö Положениелöн II юкöдын урчитöм государствосянь отсöг сетан форма серти - Коми Республикаса экономика сöвмöдан министерство; 

 тайö Положениелöн III юкöдын урчитöм государствосянь отсöг сетан форма серти - Коми Республикаса сьöм овмöс министерство. 

Государствосянь отсöг сетöны государствосянь отсöг сетöм йылысь шуöм примитан финансöвöй волöн декабр 25 лунöдз.

II. Конкурс подув вылын бöрйöм инновационнöй проектъяс Коми Республикаса республиканскöй бюджетысь сьöмöн могмöдöм

14. Конкурс подув вылын бöрйöм инновационнöй проектъяс Коми Республикаса республиканскöй бюджетысь сьöмöн могмöдöны инновационнöй проект олöмö пöртöм вылö субсидияöн (водзö – субсидия).

15. Инновационнöй удж нуöдысь субъектъяслы субсидия сетöны инновационнöй проект олöмö пöртiгöн збыль видзöм сьöмысь 50 прöчентсö, но 1 миллион шайтысь оз унджык.

16. Субсидируйтöны рöскод, кутшöм артмис субсидия сетан во водзвывса январ 1 лунысь оз водзджык да мый вöлi мöдöдöма:

а) инновационнöй проект веськыда олöмö пöртысь йöзлы уджысь (удждон, кытчö пырöны содтöдъяс) мынтысигöн; 

б) инновационнöй проект олöмö пöртiгöн колана оборудование ньöбöмысь, вайöмысь, транспортируйтöмысь, видзöмысь, индöмысь мынтысигöн, а сiдзжö инновационнöй проект олöмö пöртiгöн колана оборудование, офиснöй да производственнöй жыръяс кöртымалiгöн, коммунальнöй услугаясысь мынтысигöн;

в) инновационнöй проект олöмö пöртiгöн колана сырьё, материал да комплектующöй торъяс ньöбöмысь, а сiдзжö найöс вайöмысь транспортируйтöмысь да видзöмысь мынтысигöн;

г) инновационнöй проект олöмö пöртöмкöд йитчöм бöкöвöй организацияяслöн уджысь, услугаясысь мынтысигöн;

д) инновационнöй проект олöмö пöртöмкöд йитчöм мукöд рöскод (инновационнöй проект олöмö пöртiгöн видзöм сьöмлысь 20 прöчентысь оз унджык да мый сетöма инновационнöй удж нуöдысь субъект субсидируйтöм вылö) мынтысигöн;

е) инновационнöй проект олöмö пöртiгöн прöдукция быть сертифицируйтöм    могысь рöскод вылö сьöм мынтiгöн. 

17. Инновационнöй проект бöрйöны татшöм шöр муртöсъяс серти:

а) инновационнöй проектлöн коланлун да Коми Республика экономическöя да социальнöя сöвмöдан шöр туйвизьяслы лöсялöм, инновационнöй да научно-техническöй вöчöмторъяслöн шöр туйвизьяслы да найöс Коми Республикаöс экономическöя да социальнöя сöвмöдан стратегияöн урчитöм Коми Республикаын производствоö пыртiгöн лöсялöм;

б) проект вöчöмлöн научно-техническöй выльлун, проект дасьтысьяслöн вылын квалификация;

в) инновационнöй проект коммерциализуйтны позянлун;

г) инновационнöй проектлöн кывкöртöдъясын рыночнöй коланлун;

д) инновационнöй проект олöмö пöртöмын экономическöй коланлун.

18. Коми Республикаса экономика сöвмöдан министерство вынсьöдö инновационнöй проектъяс конкурсöн бöрйöмлысь критерийясöн вöдитчан методика да инновационнöй проект олöмö пöртан экономическöй коланлунлысь  педкöдласъяс арталöм, а сiдзжö налысь позяна значениеяссö.

19. Медым босьтны субсидия, инновационнöй удж нуöдысь субъект сетö Коми Республикаса экономика сöвмöдан министерствоö:

а) субсидия босьтöм вылö заявка;  

б) юридическöя кывкутысьяслы - котыртан документъяслысь (став вежсьöмъясöн да содтöдъясöн) копияяс оригинал петкöдлöмöн либö нотариус дорын эскöдöмöн;

торъя мортлы - паспортысь став листбок копияяс оригинал петкöдлöмöн либö нотариус дорын эскöдöмöн;

в) юридическöй кывкутысьяслы - юридическöй кывкутысьяслöн öтувъя государственнöй реестрö вöчöм гижöд йылысь эскöдангижöд копия, кутшöмöс вöчöма заявка сетан лунöдз 10 уджалан лунысь абу водзджык да быть колö петкöдлыны оригиналсö либö нотариус дорын эскöдны;  

асшöр уджылысьяслы – асшöр уджалысьяслöн öтувъя государственнöй реестрö вöчöм гижöд йылысь эскöдангижöдлöн копия, кутшöмöс вöчöма заявка сетан лунöдз 10 уджалан лунысь абу водзджык да быть колö петкöдлыны оригиналсö либö нотариус дорын эскöдны;

торъя мортлы – Россия Федерация мутасын оланiн серти мортöс вот органын учётö пыртöм йылысь эскöдангижöдлöн да государственнöй  пенсионнöй страхованиелöн страхуйтан эскöдангижöд копияяс да быть колö петкöдлыны оригиналсö либö нотариус дорын эскöдны;

г) вот органысь, кöнi инновационнöй удж нуöдысь субъект сулалö вот учётын, справка, кöнi пасйöма, мый бöръя отчётнöй кадын быд тшупöда бюджетö да государственнöй небюджетнöй фондъясö вот да мукöд быть мынтöм кузя кадысь петöм уджйöз абу;

д) Коми Республикаса сьöм овмöс министерствоысь либö сылöн мутасса органысь справка, кöнi пасйыссьö, мый Коми Республикаса республиканскöй бюджетысь водзын босьтöм водзöса сьöм мынтöмысь уджйöз абу;

е) Коми Республикаса арбитражнöй ёрдысь справка, кöнi пасйöма, мый  инновационнöй удж нуöдысь субъектлöн абу вештысьны вермытöм (банкротство)  йылысь делö; 

ж) удждон мынтöм серти уджйöз абутöмлун йылысь справка;

з) инновационнöй проектлысь описание;

и) инновационнöй удж нуöдысь субъектöн вынсьöдöм бизнес-план проект;

к) тайö Положениелöн 1 содтöдын форма серти субсидиялöн рöштшöт;

л) инновационнöй удж нуöдысь субъектöн эскöдöм документъяс, кутшöмъяс  лоисны подулöн тайö Положениелöн 16 пунктын индöм рöскод мынтiгöн (сёрнитчöмъяслöн (контрактъяслöн) копияяс);

м) инновационнöй удж нуöдысь субъектöн эскöдöм документ копияяс, кутшöмъяс эскöдöны тайö Положениелöн 16 пунктын индöм рöскод мынтöм (приём-передача акт,  счёт-фактура, мынтысян поручение да мукöд документ).

20. Коми Республикаса экономика сöвмöдан министерство котыртö инновационнöй проектъяслысь экспертиза. Быд инновационнöй проект серти нуöдöм экспертизалысь кывкöртöдъяс да тайö Положениелöн 19 пунктын урчитöм документъяс ыстö Комиссиялы тайö Положениелöн 9 пункт серти.

21. Коми Республикаса экономика сöвмöдан министерство Комиссиялöн заседаниеса сёрнигижöдö подуласьöмöн дасьтö да пыртö Коми Республикаса Правительстволы видлалöм вылö субсидия босьтан инновационнöй проектъяслысь лыддьöг вынсьöдöм йылысь Коми Республикаса Правительстволысь тшöктöм бала.

22. Субсидия босьтан инновационнöй проектъяслысь лыддьöг вынсьöдöм йылысь Коми Республикаса Правительстволöн тшöктöм серти Коми Республикаса экономика сöвмöдан министерство кырымалö инновационнöй удж нуöдысь субъектъяскöд субсидия сетöм йылысь сёрнитчöм.

23. Тайö Положениелöн 22 пунктын урчитöм сёрнитчöм кырымавсьö сэк, кор инновационнöй удж нуöдысь субъект сетö Коми Республикаса экономика сöвмöдан министерствоö татшöм документъяс: 

а) инновационнöй удж нуöдысь субъектын веськöдлысьöс да юралысь бухгалтерöс индöм йылысь тшöктöдъяслысь (юридическöй кывкутысьяслы) (асшöр уджалысьяслы – налöн кö найö эмöсь) копияяс;  

б) инновационнöй удж нуöдысь субъектлöн тшöтлысь реквизитъяс, медым ыстыны субсидия.

III. Инновационнöй проектъяс олöмö пöртiгöн инновационнöй удж нуöдысь субъектлöн кредитлысь прöчент мынтöмысь рöскод Коми Республикаса республиканскöй бюджетысь субсидируйтöм

24. Инновационнöй проектъяс олöмö пöртiгöн инновационнöй удж нуöдысь субъектъяслöн кредитлысь прöчент мынтöмысь рöскод юкöн компенсируйтöм вылö  Коми Республикаса республиканскöй бюджетысь субсидия сетöны йöзлы (водзö - заёмщикъяс), кодъяс Коми Республика мутасын инновационнöй проект дасьтiгöн да (либö) олöмö пöртiгöн да (либö) вöдитчигöн 3 воысь эз дырджык кежлö босьтны россияса кредитнöй организацияясысь сьöм (водзö – кредит). 

25. Коми Республикаса республиканскöй бюджетысь субсидируйтöны кредитысь прöчент мынтöмлысь 2/3 збыль рöскод пайсö, но оз унджык Россия Федерацияса шöр банклöн рефинансируйтан ставкаысь 2/3 пайысь (водзö – субсидия), мый лöсялö кредитнöй сёрнитчöмлöн условиеяслы тайö финансöвöй вося январ 1 лунсянь кредит мынтан кадöдз, но тайö финансöвöй волöн декабр 25 лунысь оз сёрджык.

26. Медым босьтны субсидия, заёмщик сетö Коми Республикаса экономика сöвмöдан министерствоö финансöвöй волöн ноябр 1 лунысь оз сёрджык:

а) субсидия босьтöм вылö заявка;  

б) юридическöй кывкутысьяслы - котыртан документъяслысь (став вежсьöмъясöн да содтöдъясöн) копияяс оригинал петкöдлöмöн либö нотариус дорын эскöдöмöн;

торъя мортлы - паспортлысь став лист бок копияяс оригинал петкöдлöмöн либö нотариус дорын эскöдöмöн;

в) юридическöй кывкутысьяслы - юридическöй кывкутысьяслöн öтувъя государственнöй реестрö пас гижöм йылысь эскöдангижöдлöн копия, кутшöмöс вöчöма заявка сетан лунöдз 10 уджалан лунысь абу водзджык да быть колö петкöдлыны оригиналсö либö нотариус дорын эскöдны;  

асшöр уджылысьяслы – асшöр уджалысьяслöн öтувъя государственнöй реестрö пас гижöм йылысь эскöдангижöдлöн копия, кутшöмöс вöчöма заявка сетан лунöдз 10 уджалан лунысь абу водзджык да колö петкöдлыны оригиналсö либö нотариус дорын эскöдны;

торъя мортлы – Россия Федерация мутасын оланiн серти мортöс вот органын учётö пыртöм йылысь эскöдангижöдлöн да государственнöй  пенсионнöй страхованиелöн страхуйтан эскöдангижöдлöн копия, кор быть колö петкöдлыны оригиналсö либö нотариус дорын эскöдны;

г) вот органысь, кöнi заёмщик сулалö вот учётын, справка, кöнi пасйöма бöръя отчётнöй кадын быд тшупöда бюджетö да государственнöй небюджетнöй фондъясö вот да мукöд быть мынтöм серти кадысь петöм уджйöз абутöм йылысь юöр;

д) Коми Республикаса сьöм овмöсса министерствоысь либö сылöн мутасса органысь справка, кöнi пасйыссьö, мый Коми Республикаса республиканскöй бюджетысь водзынджык босьтöм водзöса сьöм мынтöмысь уджйöз абу;

е) Коми Республикаса арбитражнöй ёрдысь справка, кöнi пасйöма, мый инновационнöй удж нуöдысь субъектлöн абу мынтысьны вермытöмлун (банкротство)  йылысь делö; 

ж) удждон мынтöм серти уджйöз абутöмлун йылысь справка;

з) инновационнöй проектлысь описание;

и) кредитнöй организацияöн эскöдöм кредитнöй сёрнитчöмлысь, сы кузя кредит мынтан да прöчент мынтан графиклысь копияяс, ссуднöй тшöтлысь выписка;

к) кредитнöй организацияысь справка, кöнi пасйыссьö, мый уджйöзсö да сы кузя прöчентсö мынтö ас кадö;

л) кредит колана ногöн видзöм йылысь кредитнöй организациясянь справка.

27. Коми Республикаса экономика сöвмöдан министерство тайö Положениелöн 26 пункт серти заёмщикъясöн сетöм заявкаяссö пасйö торъя журналö, кутшöмöс нумеруйтöны, вурöны, вынсьöдны Коми Республикаса экономика сöвмöдан министерстволöн печать.

Коми Республикаса экономика сöвмöдан министерство инновационнöй удж нуöдысь субъектъясöн сетöм документъяссö ыстö Комиссиялы, медым видлавны да донъявны, кыдзи лöсялöны тайö Положениелöн 9 пункт серти инновационнöй удж нуöдысь субъектъясыс да наöн сетöм инновационнöй проектъясыс субсидия сетан условиеяслы. 

28. Коми Республикаса экономика сöвмöдан министерство Комиссиялöн сёрнигижöдö подуласьöмöн дасьтö да пыртö Коми Республикаса Правительстволы видлалöм вылö субсидия босьтан инновационнöй удж нуöдысь субъектъяслöн лыддьöг вынсьöдöм йылысь Коми Республикаса Правительстволысь тшöктöм бала.

29. Субсидия босьтан инновационнöй удж нуöдысь субъектъяслысь лыддьöг вынсьöдöм йылысь Коми Республикаса Правительстволöн тшöктöм серти Коми Республикаса сьöм овмöсса министерство кырымалö инновационнöй удж нуöдысь субъекткöд субсидия сетöм йылысь сёрнитчöм.

30. Тайö Положениелöн 29 пунктын урчитöм сёрнитчöм кырымавсьö сэк, кор инновационнöй удж нуöдысь субъект сетö Коми Республикаса сьöм овмöс министерствоö татшöм документъяс: 

1) кредитнöй организацияысь справка, кöнi пасйыссьö, мый уджйöзсö да сы кузя прöчентсö мынтö ас кадö;

2) тайö Положениелöн 2 содтöд серти форма кузя субсидия ыдждалысь рöштшöт;

3) инновационнöй удж нуöдысь субъектъясын веськöдлысьöс да юралысь бухгалтерöс индöм йылысь тшöктöдъяслысь копияяс;  

4) банкöн эскöдöм инновационнöй удж нуöдысь субъектöн уполномочитöм йöзлöн кырымпасъяса образеца карточка;

5) субсидия вуджöдöм вылö инновационнöй удж нуöдысь субъект тшöтлысь реквизитъяс. 

31. Субсидия сетöны быд тöлысь Коми Республикаса сьöм овмöс министерствоö инновационнöй удж нуöдысь субъектъясöн тайö Положениелöн 30 пунктса 1 да 2 пунктувъяс серти документъяс сетöм бöрын.

32. Субсидия оз сетны сэк, кор инновационнöй удж нуöдысь  субъект оз ас кадö вешты кредит да сы кузя прöчент.  

33. Кор кредитнöй организация эскöдö кредитöн абу колана могöн вöдитчöм, сэки вермасны дугöдны субсидиясö мынтыны. 

Коми Республика мутасын 

инновационнöй уджлы государствосянь 

торъя сикас отсöг сетан пöрадок да

 условиеяс йылысь положение дорö

1 СОДТÖД

Субсидия ыджда 

РÖШТШÖТ 

_________________________________________________________________,

(инновационнöй удж нуöдысь субъектлöн тыр ним)

ВМП ________________  р/сч _______________________________________.

Инновационнöй удж нуöдысь субъектлöн шöр удж сикас 

________________________________________________________________,

ОКВЭД серти код ________________________________________________,

инновационнöй проект олöмö пöртöм вылö 

________________________________________________________________.

(инновационнöй проект ним)

Сёрнитчöмъяс серти:

1) _________________________________-кöд ___№-а  ____________-сянь.

(удж, услуга, тöвар поставщик ним)

Сёрнитчöмлöн мог ______________________________________________.

_________________-сянь _____________-öдз кадколастö
а) сёрнитчöм кырымалан кад

б) сёрнитчöм серти мынтысян кад 

в) сёрнитчöм серти мынтысян мында

2)  _________________________________-кöд ___№-а  ____________-сянь.

(удж, услуга, тöвар поставщик ним)

Сёрнитчöмлöн мог ______________________________________________.

_________________-сянь _____________-öдз кадколастö
а) сёрнитчöм кырымалан кад

б) сёрнитчöм серти мынтысян кад 

в) сёрнитчöм серти мынтысян мында

	Субсидируйтан рöскод мында
	Сетан субсидия мында, % 
	Субсидия мында 

(1* графа

2 графа)
	Медыджыд субсидия, шайт

	1
	2
	3
	4

	
	
	
	1000000


Субсидия мында (3 да 4 графаясысь медiчöт мында _______________ (шайт).

	Инновационнöй удж нуöдысь субъект 
	Прöверитöма:

	___________________ О.Н.В.
       (кырымпас)
	

	Юралысь бухгалтер

(юридическöй кывкутысьлöн, асшöр  уджалысьлöн)
	Коми Республикалöн экономика сöвмöдан министерствоса юрнуöдысь

	___________________ О.Н.В.
        (кырымпас)
	___________________ О.Н.В.
        (кырымпас)

	 Кадпас _________________
	 Кадпас _________________

	П.М.
	П.М.


Коми Республика мутасын 

инновационнöй уджлы государствосянь 

торъя сикас отсöг сетан пöрадок да

 условиеяс йылысь положение дорö

2 СОДТÖД

Кредит серти субсидия ыджда 

РÖШТШÖТ 

__________________________________________________________________-öн

(инвестиционнöй удж нуöдысь субъектлöн тыр ним)

босьтöм, медым пöртны олöмö _________________________________________ 

(инвестиционнöй проект ним),

ВМП _______________ р/сч. ___________________________________________.

Банк ним _____________________ БИК _________________________________,

кор. тшöт ___________________________________________________________.

Инновационнöй удж нуöдысь субъектлöн шöр уджсикас ÖÖÖÖÖ____________

____________________________________________________________________,

ОКВЭД серти код ____________________________________________________.

____________-ын ___№-а  _________сянь кредитнöй сёрнитчöм серти 

(Банк ним)

кредитлöн мог ___________________________________________________.

____________ № _______________ кадпасысь банковскöй операцияяс нуöдан правояс вылö банклöн лицензия кадсянь __________ кадöдз. 

Кредит сетан кадпас:

Сёрнитчöм серти кредит вештан кадколаст:

	Сумма шайтын
	Наысь мынтöма
	Кредитöн вöдитчан кадколаст, лунъясын
	Инновационнöй удж нуöдысь субъектöн  кредитöн вöдитчöмысь прöчент вештан мында

	Россия Федерацияса Шöр банклöн рефинансируйтан öнiя ставкал öн ыджда <*> 
	Субсидиялöн медыджыд ыджда, мый абу унджык Россия Федерацияса Шöр банклöн рефинансируйтан öнiя ставкаысь <*>, шайтын 
	Коми Республикаса республиканскöй бюджетысь мынтöма (субсидируйтöма) (содтöмöн), шайтын

	
	мынтан кад
	Мында,

шайтын
	
	
	
	
	

	
	
	
	
	банклöн прöчент ставка 
	ыджда, шайтын
	
	
	

	1
	2
	3
	4
	5
	6
	7
	8
	9

	
	
	
	
	
	
	
	
	


<*> Россия Федерацияса шöр банклöн рефинансируйтан ставкалöн ыдждаыс пасйыссьö сiйö кад вылö, кор:

1. Сетöма Коми Республикаса экономика сöвмöдан министерствоö документъяс.

2. Сетöма тайö Положениелöн 31 пункт серти Коми Республикаса сьöм овмöс министерствоö субсидиялысь рöштшöт.

	Заёмщик – инновационнöй удж нуöдысь субъект 
	

	_________________ О.Н.В.

(кырымпас)
	

	Юралысь  бухгалтер

(юридическöй кывкутысьлöн, асшöр уджалысьлöн)


	

	_________________О.Н.В.
(кырымпас)
	

	Кадпас _____________

П.М.
	

	Рöштшöт вынсьöдсьö:
	Прöверитöма:

	Кредитнöй организацияöн юрнуöдысь
	Коми Республикалöн экономика сöвмöдан министерствоса юрнуöдысь

	________________ О.Н.В.
(кырымпас)
	

	Юралысь бухгалтер

_________________ О.Н.В.

(кырымпас)
	____________________ О.Н.В.

(кырымпас)

	Кадпас _________________

П.М.
	Кадпас _____________

П.М.




Вудж. Коснырева Е.Г., пас 19624 пас
